
U Sarajevu prezentirana iskustva
Hrvatske iz procesa pristupanja EU

Nevladina organizacija "Populari" danas je
u Sarajevu prezentirala projekt "Dobri
susjedi", u okviru kojeg su predstavljena
korisna iskustva hrvatskog procesa
pristupanja Europskoj uniji, s posebnim
naglaskom na poglavlja europske legislative koja se bavi sigurnošću hrane i okolišom.

Projekt je implementirao think-tank "Populari" u saradnji s Europskom inicijativom za
stabilnost, a finansirala ga je vlada Velike Britanije.

Analitičar organizacije "Populari" Goran Tirak rekao je da cilj projekta bio usmjeriti
polemike unutar BiH vezane za EU, koje su postale prezasićene politikom i
ideologijom, na tehničke sektore poput zaštite okoliša i sigurnosti hrane.

"Iskustvo Hrvatske, koja naredne godine postaje članicom EU, pokazalo je da
provedba EU standarda u oba ova sektora ima direktan uticaj na život građana za
razliku od nekih drugih poglavlja koja imaju više formalni karakter", istakao je Tirak.

Dodao je da je učenje iz hrvatskog pretpristupnog procesa ključno da bi se izbjeglo
ponavljanje njihovih grešaka.

Na osnovu istraživanja provedenog u Hrvatskoj i BiH, "Populari" je sačinio dva vodiča
namienjena javnim službeniciima u BiH, jedan za poglavlje okoliš a drugi za sigurnost
hrane, u kojim je detaljno opisano kako je cijeli proces tekao u Republici Hrvatskoj.

Pored toga, u okviru projekta, analizirano je i gdje se BiH trenutno nalazi kada su u
pitanju ova dva poglavlja te je objavljena Analiza koja sadrži set preporuka namijenjenih
donositeljima odluka u BiH.

Sve publikacije dostupne su na internet stranici projekta www.dobri-susjedi.org.

